
				Kaca puniki sampun kauji-wacén
[᭒᭙ 29 B] (physical label incorrect, should have been 28 B)

ᬫᬵᬦᬶᬓ᭄ᬱᬰᬶᬄ᭞ᬤᬾᬦᬶᬂᬳᬶᬪᬵᬹᬫᬵᬡ᭄ᬦᬵᬶᬭ᭞ᬢᭀᬬᬲᬸᬲᬹᬳᬦᬭᬾᬢᬾᬲ᭄᭞ᬓᬵᬢᭀᬦ᭄ᬤᬾᬦᬶᬂᬳᬶᬩᬸᬭᬵᬫ᭄ᬫ᭞ᬓᬂᬭᬵᬫᬫᬗ᭄ᬓᬾᬤᬸᬓ᭟ᬕᬫ᭄ᬩᬸᬓᬵᬅ᭄ᬓᬵᬫ᭄ᬩᬶᬦ᭄ᬲᬗᬬᬸ᭞ᬦᬸᬮ᭄ᬬᬫᬵᬗ᭄ᬓᬾᬩᬶᬦᬸᬜ᭄ᬘᬵᬮᬦ᭄᭟ᬫᬦᬶᬓ᭄ᬱᬰᬶᬄᬲ᭄ᬤᬶᬄᬦᬵᬗᬶᬲ᭄᭞ᬲᬲᬵᬫ᭄ᬩᬵ

ᬢᬾᬳᬫ᭄ᬮᬵᬲ᭄ᬳᬃᬰ᭞ᬳᭂᬫ᭄ᬩᬵᬡ᭄ᬦᬵᬶᬜᬲᬵᬫᬕᬵᬯᭀᬢ᭄᭞ᬦᬶᬗ᭄ᬕᬮᬶᬫᬗ᭄ᬓᬾᬲᬂᬭᬵᬢ᭄ᬦ᭞ᬧᬵᬭᬵᬦ᭄ᬢᬤᭀᬱᬡ᭄ᬦᬵᬶᬭ᭞ᬤᬦᬾᬪᬶᬦᬸᬜ᭄ᬘᬵᬮ᭄ᬲᬂᬗᬬᬸ᭞ᬮᬶᬯᬢ᭄ᬓᬗᭂᬦ᭄ᬫᬗ᭄ᬓᬾᬳᬶᬗ᭄ᬯᬂ᭟ᬫᬦᬶᬓ᭄ᬱᬰᬶᬄᬫᬵᬢᬹᬃᬭᬵᬭᬶᬲ᭄᭞ᬧᬭᬵᬦ᭄ᬤᭀᬲᬳᬫ᭄ᬩᬭᬵᬫ᭄ᬫ᭞ᬰ᭄ᬭᬶᬦ

ᬮᬾᬦ᭄ᬤᬺᬳᬤᬵᬦ᭄ᬮᬶᬗᬾ᭞ᬳᬾᬄᬢᬦᬶᬦᬶᬳᬦᬵᬓᬶᬗ᭄ᬯᬂ᭞ᬤᬸᬤᬸᬲᬶᬭᬢᭀᬲᬶᬂᬗ᭄ᬯᬂ᭞ᬢᬦ᭄ᬲᬶᬭᬢᭀᬲᬶᬂᬯᬓ᭄ᬳᬶᬂᬲᬸᬦ᭄᭞ᬦᭀᬭᬮᬮᬶᬳᬶᬂᬮᬫ᭄ᬧᬄ᭟ᬲᬶᬭᬫᬗ᭄ᬓᬾᬢᭀᬲ᭄ᬦᬶᬂᬳᬜ᭄ᬚᬶᬂ᭞ᬳᭀᬮᬶᬄᬲᬾᬢᬵᬦ᭄ᬳᬶᬩ᭄ᬮᬶᬲ᭄ᬮᬵᬦᬵᬢ᭄᭞ᬯᬭᬳ᭄ᬦᬳᬶᬗ᭄ᬲᬸᬦ᭄ᬳᬕᬾ᭞ᬲᬵᬧᬭᬾ

ᬯᬂᬲᬶᬭᬳᬮ᭞ᬯᬭᬳ᭄ᬦᬵᬫᬗ᭄ᬓᬾᬳᬶᬗ᭄ᬯᬂ᭞ᬲᬂᬭᬵᬢ᭄ᬦᬫᬗ᭄ᬓᬾᬳᬸᬫᬵᬢᬸᬃ᭞ᬦᭀᬭᬦᬵᬦᬭᬾᬯᬂᬳᬫ᭄ᬩᬵ᭟ᬬᬦ᭄ᬓᬳᬸᬮ᭠ᬳᬮᬲᬶᬗ᭄ᬕᬶᬄ᭞ᬳᬦᬳᬸᬕᬳᬦᬸᬢᬸᬭ᭞ᬲᬚᬢᬶᬝᬦᬵᬦᬋᬓᭀ᭞ᬯᬦᬶᬳᬗᬺᬕᬄᬓᭀᬳᬸᬮ᭞ᬢᬵᬦ᭄ᬓᬕᬸᬕᬸᬢᬸᬃᬳᬫ᭄ᬩᬵ᭞

[᭓᭐ 30 A] (physical label incorrect, should have been 29 A)

ᬭᬵᬫᬡ᭄ᬦᬶᬭᬲᬬᬡ᭄ᬩᬵᭂᬦ᭄ᬥᬸ᭞ᬭᬵᬖ᭄ᬕᬮ᭄ᬯᬶᬃᬫ᭄ᬢᬸᬕᭂᬜ᭟ᬓᬸᬫᭂᬤᬸᬢ᭄ᬧᬵᬤᭀᬦᬶᬂᬮᬢ᭄ᬣᬶ᭞ᬳᬵᬃᬲᬫᬺᬚᬬᬓᬂᬧᬸᬢᬺ᭞ᬳᬕ᭄ᬭᬾᬬᬵᬢ᭄ᬫᬗ᭄ᬓᬾᬯᬚᬦᬾ᭞ᬳᬶᬗᬸᬬᬓᬵᬦ᭄ᬧᬸᬢ᭄ᬭᬦᬶᬭ᭞ᬳᬦᬓᬶᬭᬢᬶᬦᬶᬜ᭄ᬚᬵᬓ᭄᭞ᬕ᭄ᬮᬶᬲᬂᬧ᭄ᬭᬪᬵᬹᬗᬸᬦᬸᬲ᭄ᬥᬸᬳᬸᬂ᭞ᬳᬵᬃᬲᬦ᭄ᬯᭂᬓ᭄ᬲᬢ᭄ᬭ

ᬦᬶᬭ᭟ᬳᭂᬫ᭄ᬩᬵᬦ᭄ᬕᭂᬮᬶᬲ᭄ᬗᬯᬲᬗ᭄ᬳᬚᬶ᭞ᬧᬮᬬᭀᬓ᭄ᬫᬗ᭄ᬓᬾᬲᬂᬭᬵᬢ᭄ᬦ᭞ᬩᬶᬦᬓ᭄ᬢᬫᬶᬚᬶᬮ᭄ᬲᬓᬶᬂᬚ᭄ᬭᭀ᭞ᬦᬸᬮ᭄ᬬᬧ᭄ᬭᬧ᭄ᬢᬾᬂᬲᬶᬭᬾᬂᬚᬩ᭞ᬧᬶᬦ᭄ᬮᬵᬬᭀᬓ᭄ᬤᬾᬦ᭄ᬳᬶᬓᬂᬳᬶᬜ᭞ᬳᬕ᭄ᬮᬶᬲ᭄ᬧᬶᬦ᭄ᬮᬵᬬᭀᬓ᭄ᬱᬂᬗᬬᬸ᭞ᬳᬦᬾᬦᬵᬕ᭄ᬯᬶᬲ᭄ᬫᬦᬾᬓᬶᬧᬢ᭄ᬬ᭟ᬧ᭄ᬭᬧ᭄ᬢᬾᬦᬵᬕ᭄ᬯᬶᬲ᭄ᬫ

ᬦᬾᬓᬶᬧᬢᬶᬄ᭞ᬕ᭄ᬮᬶᬲ᭄ᬱᬶᬦᬶᬗᬶᬤ᭄ᬲᬂᬭᬵᬢ᭄ᬦᬵ᭞ᬬᬢ᭄ᬣᬫᬗ᭄ᬓᬾᬲᬂᬓᬵᬢᭀᬂ᭞ᬲᬶᬦᬾᬩᬳᬦᬾᬂᬩᬵᬜ᭄ᬘᬶᬗᬄ᭞ᬧᭂᬧᭂᬓ᭄ᬧᬵᬭᬲᭂᬦ᭄ᬢᬵᬦ᭞ᬧᬵᬢᬶᬄᬤ᭄ᬫᬵᬂᬓ᭄ᬮᬯᬦ᭄ᬤᭂᬫᬸᬂ᭞ᬧᭂᬧᭂᬓ᭄ᬫᬗ᭄ᬓᬾᬲᬵᬫᬵᬤᬵᬬ᭟ᬲᬢ᭄ᬭ᭄ᬬᬵᬓ᭄ᬮᬯᬦ᭄ᬧᬺᬚᬶᬭᬶᬢ᭄᭞ᬲᬵᬫᬚᭂᬚᭂᬮ᭄ᬳᬶᬂᬩᬵᬜ᭄ᬘᬶ

ᬗᬄ᭞ᬳᬵᬃᬲᬓᬶᬧᬢᬶᬄᬲᬂᬓᬢᭀᬂ᭞ᬲᬂᬦᬵᬢ᭄ᬣᬫᬗ᭄ᬓᬾᬗᬦ᭄ᬤᬶᬓ᭞ᬫᬭᬶᬂᬲᬶᬭᬓᬶᬧᬵᬢ᭄ᬬ᭞ᬳᬾᬄᬢᬧᬢᬶᬄᬓ᭄ᬭᬲᬡ᭄ᬦᬵᬶᬂᬲᬸᬦ᭄᭞ᬳᬸᬦ᭄ᬤᬗᬵᬦᬧᬺᬯᬵᬡ᭄ᬥᬵᬶᬢ᭄ᬣ᭟ᬤᬾᬦᬾᬲᬫᬧ᭄ᬭᬧ᭄ᬢᬾᬂᬭᬶᬓᬶ᭞ᬤᬶᬦᬦᬾᬳᬶᬗ᭄ᬓᬾᬜᬧ᭄ᬭᬧ᭄ᬢ᭞ᬳᬶᬓᬂᬪᬵᬶᬲᬳᬢ᭄ᬦᬂᬫᬗ᭄ᬓᭀ

